
मुंबई, दि. ०५ (प्रतिनिधी) 
: मुख्यमंत्री सौर कृषी योजना 
२.० आणि ‘मागेल त्याला सौर 
कृषी पंप’ या योजनांच्या प्रभावी 
अंमलबजावणीमुळे महाराष्ट्राने 
सौर ऊर्जेच्या आधारे कृषी सिंचन 
क्षेत्रात देशात आघाडी घेतली 
असून हे मॉडेल आता इतर 
राज्यांसह जागतिक पातळीवरील 
विकसनशील देशांसाठीही 
उपयुक्त ठरत असल्याचे 
प्रतिपादन मुख्यमंत्र्यांचे अपर 
मुख्य सचिव तथा महावितरणचे 
अध्यक्ष व व्यवस्थापकीय 
संचालक लोकेश चंद्र यांनी केले. 
महावितरण, एशियन 
इन्फ्रास्ट्रक्चर इनव्हेस्टमेंट बँक 
(एआयआयबी) आणि ‘मित्रा’ 
यांच्या संयुक्त विद्यमाने आयोजित 

कृषी सिंचनासाठी सौर ऊर्जेच्या 
वापरावरील एकदिवसीय 
चर्चासत्राच्या उद्घाटनप्रसंगी ते 
बोलत होते.

लोकेश चंद्र यांनी सांगितले 
की, पंतप्रधान नरेंद्र मोदी यांनी 
२०३० पर्यंत देशाच्या ऊर्जा 
वापरात नवीकरणीय ऊर्जेचा 
वाटा किमान ५० टक्के करण्याचे 
उद्दिष्ट निश्चित केले आहे. त्याच 
धर्तीवर मुख्यमंत्री देवेंद्र 
फडणवीस यांच्या 
मार्गदर्शनाखाली महावितरणने 
मार्च २०२७ पर्यंत राज्यातील 
कृषी सिंचनासाठी शंभर टक्के 
वीजपुरवठा सौर ऊर्जेद्वारे 
करण्याचे नियोजन केले आहे. 
राज्यात आतापर्यंत ११ लाख सौर 
कृषी पंप बसविण्यात आले असून 

त्याचा लाभ ११ लाख शेतकऱ्यांना 
झाला आहे. यामुळे सुमारे ४० 
लाख एकर क्षेत्राला सिंचनाची 
सुविधा उपलब्ध झाली आहे. 
तसेच मुख्यमंत्री सौर कृषी 
वाहिनी योजना २.० अंतर्गत ६ 
हजार मेगावॅट क्षमतेचे सौर ऊर्जा 
प्रकल्प कार्यान्वित करण्यात आले 
आहेत.

ते पुढे म्हणाले की, सौर 
ऊर्जेच्या वापरामुळे शेतकऱ्यांना 
दिवसा आणि विश्वासार्ह 
वीजपुरवठा मिळत असून 
सिंचनाचा खर्च कमी झाला आहे. 
पर्यावरणपूरक ऊर्जेचा वापर 
वाढल्याने हवामान बदलाच्या 
परिणामांशी सामना करण्यासही 
मदत होत आहे. ब्राझील येथे 
झालेल्या जागतिक हवामान 
परिषदेत महाराष्ट्राचे सौर सिंचन 
मॉडेल सादर करण्यात आले 
असून त्याला सकारात्मक 
प्रतिसाद मिळाला आहे. तसेच 
इंटरनॅशनल सोलर 
अलायन्ससोबत झालेल्या 
सामंजस्य करारामुळे हे मॉडेल 
इतर विकसनशील देशांमध्येही 
राबविण्याचा मार्ग मोकळा झाला 
आहे. 

सौर सिंचनाचे महाराष्ट्र मॉडेल 
जगासाठी ठरत आहे दिशादर्शक
११ लाख सौर कृषी पपं, ६ हजार मगेावटॅ सौर प्रकल्प; ग्रामीण अर्थव्यवस्थेलाही मिळाली मोठी चालना

अंबरनाथ, दि. ०५ 
(वार्ताहर) : साहित्यसम्राट 
शैक्षणिक, सामाजिक प्रतिष्ठान, 
अंबरनाथ शहरच्या वतीने 
लोकशाहीर अण्णाभाऊ साठे 
यांच्या १०६ व्या जयंतीनिमित्त 
कै. शांताराम जाधव ज्येष्ठ 
नागरिक सभागृह, अंबरनाथ 
(पूर्व) येथे अभिवादन कार्यक्रम 
आणि गरजू विद्यार्थ्यांना शालेय 
साहित्य वाटपाचा उपक्रम 
उत्साहात पार पडला. सामाजिक 
बांधिलकी जपत विद्यार्थ्यांना 
शैक्षणिक साहित्याचे वितरण 
करून शिक्षणासाठी प्रोत्साहन 
देण्याचा संदेश या कार्यक्रमातून 
देण्यात आला.

कार्यक्रमाच्या अध्यक्षस्थानी 
प्रतिष्ठानचे अध्यक्ष साहित्यिक 
विजय हनवते होते, तर 
अंबरनाथ नगरपरिषदेच्या 
नगराध्यक्षा तेजश्री करंजुले 
पाटील या प्रमुख पाहुण्या म्हणून 
उपस्थित होत्या. यावेळी 

नगरसेवक अॅड. संदीप भराडे, 
सेवानिवृत्त मंत्रालय अपर सचिव 
मनोहर बंदपट्टे, भाजप महिला 
मोर्चा अध्यक्षा पौर्णिमा जाधव, 
कांचन मिश्रा, अखिल भारतीय 
मानवाधिकार संघटनेचे गव्हर्नर 
अजयराव चिरीवेला, शिवसेनेचे 
पुरुषोत्तम उगले यांच्यासह 
विविध क्षेत्रांतील मान्यवर 
उपस्थित होते. प्रास्ताविकात 
विजय हनवते यांनी लोकशाहीर 
अण्णाभाऊ साठे यांच्या 
संघर्षमय जीवनप्रवासाचा, 
साहित्यिक योगदानाचा आणि 
सामाजिक कार्याचा आढावा घेत 
विद्यार्थ्यांनी आधुनिक शिक्षण, 
तंत्रज्ञान आणि ज्ञानाची कास 
धरून समाजाच्या प्रगतीत 
योगदान द्यावे, असे आवाहन 
केले. नगराध्यक्षा तेजश्री करंजुले 
पाटील यांनी विद्यार्थ्यांनी 
इतिहासाची जाण ठेवून शिक्षण 
आणि परिश्रमाला प्राधान्य 
दिल्यास यश निश्चित मिळते, 

असे सांगितले. तसेच धर्मवीर 
आनंद दिघे नाट्यगृह परिसरात 
लोकशाहीर अण्णाभाऊ साठे 
यांचा भव्य पुतळा उभारण्यात 
येणार असल्याची माहिती त्यांनी 
दिली.

प्रतिष्ठानचे सचिव शत्रुघ्न 
भिमाकांत उमाप यांनी 
अंबरनाथमधील नाट्यगृहाला 
लोकशाहीर अण्णाभाऊ साठे 
यांचे नाव देण्यासाठी विविध 
सामाजिक संघटनांनी केलेल्या 
प्रयत्नांचा उल्लेख केला. 
प्रतिष्ठानची स्थापना समाजातील 
सर्व घटकांना एकत्र आणून 
सामाजिक आणि शैक्षणिक 
उपक्रम राबविण्याच्या उद्देशाने 
करण्यात आल्याचे त्यांनी 
सांगितले.  यावेळी शहरातील 
गरजू विद्यार्थ्यांना शालेय बॅग, 
वह्या आणि डब्यांचे वाटप 
करण्यात आले. कार्यक्रमाच्या 
यशस्वी आयोजनासाठी 
खजिनदार सुंदरलाल डांगे, 
गणेश गायकवाड, फाल्गुनी 
गायकवाड, संजय केंगार, राहुल 
शिरसाठ, काशिनाथ गायकवाड 
तसेच प्रतिष्ठानच्या पदाधिकारी 
आणि कार्यकर्त्यांनी विशेष 
परिश्रम घेतले. कार्यक्रमास 
नागरिक, विद्यार्थी आणि 
पालकांनी मोठ्या संख्येने 
उपस्थिती लावली.

अंबरनाथमध्ये अण्णाभाऊ साठे 
जयंतीनिमित्त विद्यार्थ्यांना शालेय साहित्य

साहित्यिक वारशाला अभिवादन; गरज ूविद्यार्थ्यांना शैक्षणिक साहित्याच ेवाटप

मुंबई, दि. ०५ (प्रतिनिधी) : लोकशाहीर 
कॉ. अण्णाभाऊ साठे यांच्या द्वितीय कन्या शकुंतला 
अजित सपताल यांचे २ ऑगस्ट रोजी पहाटे २.४५ 
वाजता प्रदीर्घ आजाराने वयाच्या ९२ व्या वर्षी 
नालासोपारा येथील रुग्णालयात निधन झाले. ब्रेन 
स्ट्रोक झाल्यानंतर गेल्या काही दिवसांपासून 
त्यांच्यावर उपचार सुरू होते. नालासोपारा येथे 
मुलगा प्रशांत यांच्या निवासस्थानी त्या वास्तव्यास 
होत्या. त्यांच्या पार्थिवावर नालासोपारा येथे 
निकटवर्तीयांच्या उपस्थितीत अंत्यसंस्कार करण्यात 
आले. त्यांच्या पश्चात संजय, राजेश, प्रशांत ही 
तीन मुले, नंदिनी ही मुलगी तसेच नातवंडे असा 

परिवार आहे.
शकुंतलाबाई या लोकशाहीर अण्णाभाऊ साठे 

यांच्या सामाजिक, सांस्कृतिक आणि कौटुंबिक 
जीवनाच्या अखेरच्या साक्षीदार मानल्या जात 
होत्या. बालपणापासूनच त्या कम्युनिस्ट पक्षाच्या 
विविध उपक्रमांत सक्रिय होत्या. ज्येष्ठ बहीण 
शांताबाई, रोझा डांगे, कमल आणि सत्येंद्र मोरे, 
प्रभाकर मिरजकर, सुमन मोकाशी यांच्यासह त्यांनी 
बालसंघ आणि सांस्कृतिक कला पथकात काम 
केले. आई जयवंताबाई साठे यांच्यासोबत पक्षाच्या 
मुखपत्रांच्या वितरणातही त्यांनी सक्रिय सहभाग 
घेतला होता.

लोकशाहीर अण्णाभाऊ साठे यांच्या  
कन्या शकुंतलाबाई यांचे निधन

दीड महिन्यानंतर शिंगढोळ 
गावाचा वीजपुरवठा पूर्ववत

मुंबई, दि. ०५ (प्रतिनिधी) : 
धावत्या उपनगरीय लोकलमध्ये 
जीवघेणा स्टंट करून त्याचा व्हिडिओ 
समाजमाध्यमावर प्रसारित करणाऱ्या 
२२ वर्षीय तरुणाला मध्य रेल्वेच्या 
रेल्वे सुरक्षा दलाने (आरपीएफ) 
ताब्यात घेतले आहे. व्हिडिओ 
व्हायरल झाल्यानंतर आरपीएफने 
तातडीने तपास सुरू करून कळवा 
परिसरातून आरोपीचा शोध घेत 
कारवाई केली. या प्रकारामुळे स्वतःचा 
तसेच इतर प्रवाशांच्या सुरक्षेला धोका 
निर्माण झाल्याने रेल्वे प्रशासनाने अशा 
कृत्यांविरोधात कठोर भूमिका घेतली 
आहे.

आरपीएफने दिलेल्या 
माहितीनुसार, कळवा येथील रहिवासी 
मोहम्मद खुर्शीद (वय २२) याने २ 
ऑगस्ट २०२६ रोजी कळवा रेल्वे 

स्थानकाच्या फलाट क्रमांक १ वर 
धावत्या उपनगरीय लोकलमध्ये 
धोकादायक स्टंट केला होता. या 
प्रकाराचे चित्रीकरण करून त्याने तो 
व्हिडिओ आपल्या इन्स्टाग्राम 
खात्यावर अपलोड केला होता. 
व्हिडिओ समाजमाध्यमांवर मोठ्या 
प्रमाणात व्हायरल झाल्यानंतर 
आरपीएफने कळवा-मुंब्रा परिसरात 
शोधमोहीम राबवून ४ ऑगस्ट रोजी 
आरोपीला कळवा (पूर्व) येथून 
ताब्यात घेतले.

या प्रकरणाची नोंद मुंब्रा 
आरपीएफ पोस्टमध्ये करण्यात आली 
असून रेल्वे कायद्याच्या कलम १५४, 
१४५ आणि १५६ अंतर्गत आरोपीविरुद्ध 
कारवाई करण्यात आली आहे. तसेच 
भारतीय नागरिक सुरक्षा संहिता 
(बीएनएसएस) कलम ३५(३) 

अन्वये नोटीस बजावून त्याला ५ 
ऑगस्ट रोजी कल्याण येथील रेल्वे 
न्यायालयात हजर करण्यात आले. 
न्यायालयाने त्याला दंड ठोठावत 
भविष्यात अशा प्रकारची कृती न 
करण्याची ताकीद देऊन मुक्त केले.

मध्य रेल्वेने प्रवाशांना धावत्या 
गाड्या, फूटबोर्ड, छत किंवा रेल्वे 
रुळांवर स्टंट करून ‘रील्स’ तयार न 
करण्याचे आवाहन केले आहे. अशा 
कृतींमुळे विजेचा धक्का, गाडीतून 
पडणे किंवा अपघात होण्याचा गंभीर 
धोका असून त्या रेल्वे कायद्यांतर्गत 
दंडनीय गुन्हा आहेत. अशा प्रकारांची 
माहिती प्रवाशांनी रेल्वे हेल्पलाईन 
क्रमांक १३९, आरपीएफ किंवा 
शासकीय रेल्वे पोलिसांना तातडीने 
द्यावी, असे आवाहन करण्यात आले 
आहे. 

धावत्या लोकलमध्ये स्टंट करणारा 
तरुण आरपीएफच्या ताब्यात

मुंबई, दि. ०५ (प्रतिनिधी) 
: राज्यातील औद्योगिक 
विकासाला अधिक वेग देण्यासाठी 
भूसंपादनाची प्रक्रिया गतिमान 
करून उद्योगांना आवश्यक 
जमीन वेळेत उपलब्ध करून 
द्यावी, असे स्पष्ट निर्देश मुख्यमंत्री 
देवेंद्र फडणवीस यांनी बुधवारी 
दिले. मुंबईतील ‘वर्षा’ या 
शासकीय निवासस्थानी महाराष्ट्र 
औद्योगिक विकास महामंडळाच्या 
(एमआयडीसी) विविध 
प्रकल्पांच्या भूसंपादनासंदर्भातील 
उच्चस्तरीय आढावा बैठकीत 
त्यांनी अधिकाऱ्यांना कार्यवाहीला 
गती देण्यास सांगितले. उद्योगांना 
जमीन मिळण्यात होणारा विलंब 
कमी करण्यासाठी प्रशासकीय 
प्रक्रिया सुलभ करण्याबरोबरच 

भूखंड वाटप अधिक पारदर्शक 
आणि कालबद्ध करण्यावर भर 
देण्याचे निर्देशही त्यांनी दिले.

मुख्यमंत्री फडणवीस 
म्हणाले की, राज्यात नव्या 
औद्योगिक वसाहतींचा विस्तार 
मोठ्या प्रमाणावर होत असून 
त्यासाठी वेळेत जमीन उपलब्ध 
होणे अत्यावश्यक आहे. 
गुंतवणूकदारांचा विश्वास कायम 

ठेवण्यासाठी आणि उद्योग 
उभारणीतील अडथळे दूर 
करण्यासाठी भूसंपादनाच्या 
प्रत्येक टप्प्यावर गती आणावी. 
उच्चाधिकार समितीच्या मंजुरी, 
विविध प्रशासकीय प्रक्रिया आणि 
वनविषयक परवानग्यांमुळे 
होणारा विलंब कमी करण्यासाठी 
आवश्यक ते बदल तातडीने 
करावेत. 

बैठकीत सादर करण्यात 
आलेल्या माहितीनुसार, राज्यात 
सध्या ६६ हजार ३४३ एकर 
जमिनीच्या भूसंपादनाची प्रक्रिया 
सुरू असून गडचिरोली, चंद्रपूर, 
नागपूर, पुणे, पालघर, छत्रपती 
संभाजीनगर, ठाणे, रत्नागिरी, 
रायगड, नाशिक आणि वर्धा या 
जिल्ह्यांमध्ये त्याचे काम वेगाने 
सुरू आहे. तसेच राज्य सरकारने 
केलेल्या ९७ सामंजस्य 
करारांनुसार सुमारे ७५ हजार 
२३४ एकर जमिनीची आवश्यकता 
असून त्यासाठीही आवश्यक 
कार्यवाही सुरू असल्याची माहिती 
यावेळी देण्यात आली. राज्यात 
उद्योगवाढीसाठी मोठ्या प्रमाणावर 
जमीन उपलब्ध करून देण्याचा 
सरकारचा प्रयत्न असल्याचे 

मुख्यमंत्री म्हणाले.
औद्योगिक भूखंड वाटप 

प्रक्रिया अधिक पारदर्शक 
करण्यासाठी ‘मिलाप’ या 
ऑनलाइन प्रणालीचा वापर 
करण्यात येत असल्याची 
माहितीही बैठकीत देण्यात आली. 
या प्रणालीद्वारे अर्ज सादर करणे, 
रिअल-टाइम स्थिती पाहणे, 
ऑफर लेटर आणि भूखंड वाटप 
आदेशांचे स्वयंचलित वितरण 
तसेच डॅशबोर्ड सुविधा उपलब्ध 
करण्यात आली आहे. १ ऑक्टोबर 
२०२५ ते ३१ जुलै २०२६ या 
कालावधीत राज्यात १,१८३ 
औद्योगिक भूखंडांचे वाटप 
करण्यात आले असून त्यातून 
५,५०२ कोटी रुपयांचा महसूल 
प्राप्त झाला आहे. 

एमआयडीसीच्या प्रकल्पांना गती दणे्यासाठी प्रक्रियते सलुभीकरण; ६६ हजार एकर भसूपंादन सरुू, ५,५०२ कोटींचा महसलू
भूसपंादन गतिमान करून उद्योगानंा वळेेत जमीन द्या : फडणवीस

कर्जत, दि. ०५ (वार्ताहर) : 
कर्जत तालुक्यातील रजपे समूह 
ग्रामपंचायतीअंतर्गत शिंगढोळ 
गावातील खराब झालेल्या वीज 
रोहित्रामुळे तब्बल दीड महिन्यांहून 
अधिक काळ खंडित असलेला 
वीजपुरवठा अखेर पूर्ववत झाला 
आहे. स्थानिक सामाजिक कार्यकर्ते 
तथा शिवसेना (उद्धव बाळासाहेब 
ठाकरे) पक्षाचे तालुका सचिव 
रामदास घरत यांच्या 
पाठपुराव्यानंतर महावितरणने 
पनवेल येथून नवीन रोहित्र 
उपलब्ध करून ते तातडीने 
बसविले. त्यामुळे सुमारे ७० 
घरांच्या गावाला पुन्हा वीज 
मिळाल्याने ग्रामस्थांनी समाधान 
व्यक्त केले आहे.

पावसाळ्यात सतत होणारा 
मुसळधार पाऊस, वारंवार होणारा 
कमी-जास्त विद्युतदाब आणि 
वीजपुरवठ्यातील खंड यामुळे 
शिंगढोळ गावातील रोहित्र निकामी 
झाले होते. परिणामी संपूर्ण गाव 
अंधारात गेले होते. दीर्घकाळ वीज 
नसल्याने नागरिकांचे दैनंदिन 
जीवन विस्कळीत झाले होते. 

ग्रामस्थांच्या अडचणी लक्षात 
घेऊन रामदास घरत यांनी 
महावितरणच्या वरिष्ठ 
अधिकाऱ्यांशी सातत्याने संपर्क 
साधला. त्यांच्या पाठपुराव्यानंतर 

पनवेल येथून नवीन रोहित्र 
आणण्यात आले. महावितरणचे 
वायरमन दिलीप लोभी यांनी 
शिंगढोळ येथे येऊन नवीन रोहित्र 
बसविण्याचे काम पूर्ण केले. या 
वेळी योगेश घरत, समाधान कडू, 
भगवान घरत, दिलीप कडू, 
हणमंत घरत, प्रणित घरत, 
जगदीश फाळे, पराग घरत, 
कांतीलाल घरत, प्रमोद घरत, 
स्वप्निल घरत यांच्यासह अनेक 
ग्रामस्थांनी सहकार्य केले.

महावितरणचे उपअभियंता 
चंद्रकांत केंद्रे यांच्या 
मार्गदर्शनाखाली ही कार्यवाही पूर्ण 
झाल्यानंतर गावातील वीजपुरवठा 
सुरळीत सुरू झाला. दीर्घ 
प्रतीक्षेनंतर गावात पुन्हा उजेड 
परतल्याने ग्रामस्थांनी 
महावितरणचे अधिकारी व 
कर्मचारी तसेच पाठपुरावा 
करणाऱ्या स्थानिक कार्यकर्त्यांचे 
आभार मानले. दरम्यान, 
पावसाळ्यात शॉर्टसर्किट किंवा 
इतर तांत्रिक बिघाड टाळण्यासाठी 
सुरक्षिततेच्या दृष्टीने काही वेळा 
वीजपुरवठा तात्पुरता खंडित 
करावा लागतो, असे 
महावितरणकडून सांगण्यात आले 
असून अशा परिस्थितीत 
नागरिकांनी सहकार्य करण्याचे 
आवाहन करण्यात आले आहे.

स्थावर मथालमत्तेच्था ववक्रीसथाठरी ववक्री नोटरीस
सिक्युरिटी इंटिेसट (एन्फोि्समेंट) सि्म, २००२ च्या सि्म ८(६) आसि सि्म ९(१) च्या तितयुदीिह वयाचलया जयाियािया 
सिक्युरिटया्झेशि अँड रिकनसट्रकशि ऑ् ्या्ियाननश्ल ॲिेट्स अँड एन्फोि्समेंट ऑ् सिक्युरिटी इंटिेसट ॲकट, २००२ 
अंतर्सत स्यावि मयालमत्ेच्या सवक्ीियाठी ई-सललयाव सवक्ी िफोटीि.
्याद्यािे िव्सियामयान् जितेलया आसि सवशेषतः हनुमंत आबथाशतेब वशंदते (कर्जदथार) आवि मनरीषथा हनुमंत वशंदते (सह-कर्जदथार) 
्यांिया िफोटीि देण्यात ्ेते की, एसरीआरई-८०-ट्रसट  [सरीआ्एन: U65993DL2002PLC115769] चे सवशवसत 
महिूि कया््सित अिलेल्या ॲिेट्स केअि अँड रिकनसट्रकशि एंटिप्याईज सलसमटेड (“ियुिसषित धिकफो”) कडे रहयाि ठेवलेली 
खयाली वि्सि केलेली स्यावि मयालमत्या, सजचया प्त्षि तयाबया ियुिसषित धिकोंच्या प्यासधकृत असधकयाऱ्यांिी घेतलया आहे, ती मयालमत्या 
हनुमंत आबथाशतेब वशंदते (कर्जदथार) आवि मनरीषथा हनुमंत वशंदते (सह-कर्जदथार) ्यांच्याकडूि ियुिसषित धिकोंिया ्ेिे 
अिलेल्या ्कीत मयुद्दल, ्कबयाकी (जमया झयालेल्या सवलंब शयुलकयािह) आसि १६.०६.२०२६ प्यंतचे व्याज तिेच कज्स कियाि 
आसि इति िंबंसधत कज्स दसतऐवजयांियुियाि सद. १७.०६.२०२६ पयािूि लयारू हफोियािे पयुढील व्याज व कया्देशीि खच्स आसि इति 
शयुलकयािह एकूि रु.३६,३२,८८९.९५/- (अक्षररी रुप्ते छत्रीस लथाख बत्रीस हरथार आठशते एकोिनववद आवि 
पंच्थाणिव पैसते मथात्र) च्या वियुलीियाठी वदनथांक २० ऑगसट २०२६ रोररी दुपथाररी ०२:३० तते दुपथाररी ०३:३० ्था वतेळेत 
“रशरी आहते रते्ते आहते”, “रशरी आहते तशरी आहते” आवि “रते कथाहरी आहते तते्ते आहते” ्या तत्वयावि सवकली जयाईल. 
विील कर्ज खथातते क्. LAURSTH0000070218, तिेच स्यावि मयालमत्ेिह िव्स हकक, मयालकी हकक, सहतिंबंध, 
अंतसि्ससहत ियुिषिया, तयािि आसि/सकंवया हमी, सिडफो हफोम ्या्ियानि सलसमटेड (पूववीची एडलवयाईि हयाउसिंर ्या्ियानि सलसमटेड 
महिूि ज्यात) द्यािे सदियांक १९.०७.२०२३ िफोजीच्या आसि ०८.०९.२०२३ िफोजी िोंदिीकृत झयालेल्या असिहसतयांकि कियाियाद्यािे 
एिीआिई-८०-ट्रसटचे सवशवसत महिूि कया््सित अिलेल्या ॲिेट्स केअि अँड रिकनसट्रकशि एंटिप्याईज सलसमटेड (‘एिीआिई’/ 
ियुिसषित धिकफो) ्यांच्या बयाजूिे असिहसतयांसकत किण्यात आले आहे. ्याद्यािे, ियुिसषित धिकोंिी सवत्ी् ियुसवधेचया सवसधवत तयाबया 
घेतलया आहे आसि अशयाप्कयािे ते रहयाि मयालमत्ेच्या िंदिया्सत कज्स कियाि आसि इति िंबंसधत दसतऐवजयांियुियाि त्यांची  
्कीत िककम विूल किण्याियाठी आसि/सकंवया ियुिषिया सहतिंबंधयाची अंमलबजयाविी किण्याियाठी िव्स असधकयाियांिी सिसहत आसि 
पयात्र आहेत. 
स्यावि मयालमत्ेची ियाखीव सकंमत रु. १८,५०,०००/- (अक्षररी रुप्ते अठरथा लथाख पननथास हरथार मथात्र) अिेल आसि इियािया 
ठेव िककम (“ईएमडी”) रु. १,८५,०००/- (अक्षररी रुप्ते एक लथाख पंच्थाऐंशरी हरथार मथात्र) महिजेच ियाखीव सकमतीच्या 
१०% अिेल. 

स्थावर मथालमत्तेचते वि्जन:
रट क्. २३४/२, रयाव ियावंरी, तयालयुकया आसि [सज.] औिंरयाबयाद ्े्े नस्त ‘ियािया परिवत्सि िेकटि - बी’ महिूि ज्यात अिलेल्या 
इमयाितीतील ई-टयाईप, सवंर-३ मध्े नसटलट पसहल्या मजल्याविील फललॅट क्. ०४, ज्याचे चटई षिेत्र्ळ ४७.१९ चौ. मीटि, अंरिूत 
षिेत्र्ळ ४९.२९ चौ. मीटि, बयालकिी/बंसदसत बयालकिी षिेत्र्ळ ९.४१ चौ. मीटि, मफोकळ्या रचचीचे षिेत्र्ळ ० चौ. मीटि 
(एकूि मफोजमयाप ४९.२९) अिलेल्या मयालमत्ेचया िव्स तफो ियार आसि पयाि्सल.
चतयुःिीमया: पूव्ज: फललॅट क्. ०३ सवंर-०३ पश्चम: ियाईड मयासज्सिल सपेि (बयाजूची मफोकळी जयारया) उत्र: फललॅट क्. ०५, सवंर ०३ 
आसि डकट दवक्षि: अ लॅप्फोच (िसतया/प्वेश) 
सवक्ीच्या िसवसति सि्म आसि अटींियाठी, कृप्या ियुिसषित धिकोंच्या वेबियाईटविील महिजेच www.acreindia.in ्या 
सलंकवि जयावे; संपक्क क्.: ९९६७२८०४४८ / ९८२०७९६१४३
बफोली लयावण्याियाठी, https://www.bankeauctions.com वि लॉर इि किया. 

सहरी/- प्थाविकृत अविकथाररी
ॲसतेट्स केअर अँड ररकनसट्रकशन एंटरप्थाईर वल.

एसरीआरई-८०-ट्रसटचते वव्वसत

ॲसतेट्स केअर अँड ररकनसट्रकशन एंटरप्थाईर वलवमटेड

नोंदणीरृत रायायािय: १५/बी/४, न्यू सा्न सीएचएस, एसआ्ईएस कॉलेज, 
डी मार्टच्ा मागे, सा्न पश्चम, मुंबई - ४०००२२ महाराष्ट्र, भारत

ई-मेि आयडी: info@rosemerc.in दूरध्वनी: ०२२ ३५१३ ८३९७ ्वेबसाईट: www.rosemerc.in
१४ जुिै २०२६ रोजीचया पोसटि बॅिेट नोलटशीचे शुद्ीपत्रर

्ाद्ारे नोरीस देण्ात ्ेते की, रोझ मक्क लललमरेड (“कंपनी”) ने कंपनी का्दा, २०१३ च्ा तरतुदी आलि 
त्ासह लागयू असलेले लन्म, सेबी (ललश्रिंग ऑश्लगेशनस अँड लड््कलोजर रर्क्ा्रमेंट्स) रेग्ुलेशनस, 
२०१५, कॉपपोरेर व््हार मंत्ाल् आलि भारती् प्रलतभयूती आलि ल्लनम् मंडळ (सेबी) ्ांनी जारी केलेली 
लागयू पररपत्के आलि इतर लागयू का्दांनुसार, त्ामध्े नमयूद केलेल्ा ठरा्ां्र ररमोर ई-वहोलरिंगद्ारे सद््ांची 
मान्ता लमळ्ण्ासाठी १४ जुलै २०२६ रोजीची पो्रल बॅलेर नोरीस इले्कट्रॉलनक ््रूपात आपल्ा 
सद््ांना पाठ्ली होती. 
ररमोर ई-वहोलरिंग बुध्वार, १५ जुिै २०२६ रोजी सराळी ९:०० ्वाजता (आयएसटी) सुरू झाले असयून 
ते गुरु्वार, १३ ऑगसट २०२६ रोजी सायंराळी ५:०० ्वाजेपययंत (आयएसटी) खुले राहील. 
पो्रल बॅलेर नोरीस पाठ्ल्ानंतर आलि सेबी (ललश्रिंग ऑश्लगेशनस अँड लड््कलोजर रर्क्ा्रमेंट्स) 
रेग्ुलेशनस, २०१५ च्ा रेग्ुलेशन २८(१) अंतग्गत बीएसई लललमरेडकडून तत््तः मान्ता लमळ्ण्ासाठी 
कंपनीने केलेल्ा अजा्गनुसार, बीएसई लललमरेडने कंपनीला इश्क्री शेअस्ग आलि कनवहलर्टबल ्ॉरंट्सच्ा 
प्र्ताल्त प्राधान् इ््यूशी संबंलधत बाब क्र. ६ आलि ७ च्ा ्पष्रीकरिातमक लन्ेदनाचा मुद्ा क्र. ६ चा भाग 
असलेल्ा प्री-इ््यू आलि पो्र-इ््यू शेअरहोशलडिंग पॅरन्गमध्े अद्ा्त करण्ाचा सलला लदला आहे. 
त्ानुसार, कंपनीने पो्रल बॅलेर नोलरशीच्ा ्पष्रीकरिातमक लन्ेदनाचा मुद्ा क्र. ६ अद्ा्त करून  
५ ऑगसट २०२६ रोजीचे शुद्ीपत्रर जारी केले आहे. हे शुद्ीपत्क १४ जुलै २०२६ रोजीच्ा पो्रल बॅलेर 
नोलरशीचा एक अल्भाज् भाग आहे आलि पो्रल बॅलेर नोरीस ्ा शुद्ीपत्कासह एकलत्तपिे ्ाचली जा्ी. 
सद््ांना पुढे असेही सयूलचत करण्ात ्ेते की, १५ जुिै २०२६ (सराळी ९:०० ्वा. आयएसटी) रोजी 
लकं्ा त्ानंतर आलि हे शुद्ीपत्क प्रापत होण्ापयू्वी ठरा् क्र. ६ आलि ७ ्र ्ापयू्वीच नोंद्लेली मते ्ैध 
राहतील. तथालप, ज्ा सद््ांना ्ा शुद्ीपत्कात लदलेल्ा मालहतीच्ा आधारे त्ांच्ा मतांमध्े बदल करा्चा 
असेल, ते त्ांच्ा नोंदिीकृत ई-मेल पत््ा्रून csdeepakrane@gmail.com  ्ा ई-मेल्र 
छाननीकत्ा्गला १३ ऑगसट २०२६ रोजी सायंराळी ५:०० (आयएसटी) पयू्वी ई-मेल पाठ्यून असे करू 
शकतात. ्ा ई-मेलमध्े त्ांनी त्ांचा फोललओ क्रमांक/डीपी आ्डी आलि ्कला्ंर आ्डी आलि होशलडिंगचा 
तपशील नमयूद करिे आ्््क आहे. छाननीकत्ा्गचा अह्ाल त्ार करताना छाननीकतते अशा बदलांचा 
ल्चार करतील. 
ररमोर ई-वहोलरिंगचा काला्धी संपण्ाच्ा लकमान ४८ तास आधी सद्् त्ांच्ा शंका, काही असल्ास, 
कंपनी सेक्रेररींना cs@rosemerc.in  ्र पाठ्यू शकतात. 
सदर शुद्ीपत्क कंपनीच्ा www.rosemerc.in  ्ा ्ेबसाईर्र आलि बीएसई लललमरेडच्ा  
www.bseindia.com  ्ा ्ेबसाईर्र उपल्ध आहे. 
्ा शुद्ीपत्कात नमयूद केलेल्ा बदलांव्लतरर्कत, १४ जुलै २०२६ रोजीच्ा पो्रल बॅलेर नोलरशीतील इतर स््ग 
मजकूर बदललेला नाही (अपरर्लत्गत राहील). 

